
Հայաստանի Հանրապետության կառավարության և Եqիպտnսի Արաբական Հանրապետության կառավարության միջև պաշտպանության բնագավառում համագործակցության մասին
  Հայաստանի Հանրապետության կառավարությունը և Եգիպտոսի Արաբական Հանրապետության կառավարությունր, այսուհետև՝ Կողմեր,
նպատակ հետապնդելով և ցանկություն հայտնելով երկու երկրների միջև փոխադարձ վստահության, հավասարության և փոխշահավետության սկզբունքների վրա հիմնված համագործակցություն զարգացնել պաշտպանության բնագավառում,
համաձայնեցին ներքոհիշյալի մասին.
ՀՈԴՎԱԾ  1
Սույն Համաձայնագրի շրջանակներում Կողմերը համագործակցում են պաշտպանության ոլորտում հավասարության և փոխշահավետության սկզբունքից ելնելով: Համագործակցությունը ներառում է երկու երկրների կառավա​րությունների միջև պաշտպանության բնագավառում իրականացվող միջոցառումներ և դրանք զարգացնելու նպատակ է հետապնդում:
Սույն Համաձայնագրի դրույթներն ուղղված չեն որևէ երրորդ պետության կամ պետությունների դեմ և չեն խախտում նրանց իրավունքները:
ՀՈԴՎԱԾ  2
Ուղարկող Կողմ' սույն Համաձայնագրի շրջանակներում Կողմերից մեկի պատվիրակություն և/կամ աշխատանքային խումբ ուղարկող պետության կառավարություն;
Ընդունող Կողմ՝ սույն Համաձայնագրի շրջանակներում իր պետության տարածքում Համաձայնագրի մյուս Կողմի պատվիրակությունը և/կամ  աշխատանքային խումբն ընդունող պետության կառավարություն;
Լիազորված մարմին' սույն Համաձայնագրի 5-րդ հոդվածում նշված մարմիններ:
ՀՈԴՎԱԾ  3
Կողմերը ռազմական համագործակցություն են իրականացնում հետևյալ ուղղություններով.
· պաշտպանական պլանավորում,
· քաղաքացիական վերահսկողություն զինված ուժերում,
· միջազգային կայունացման գործողություններ, միջազգային անվտան​գության պարտավորություններ,
· պետության պաշտպանության և անվտանգության ոլորտներում փոխհարաբերությունների իրավական կարգավորում,
· ռազմական իրավագիտություն,
· զինված ուժերում ծառայության իրավական կարգավորում,
· գինված ուժերում անձնակազմի կառավարում,
· սոցիալական ապահովության համակարգ,
· ռազմական արդյունաբերություն և սպառազինությունների ծրագրեր,
· ռազմական կրթություն, վերապատրաստում և վարժանք,
· թիկունքային ապահովում,
· ռազմական բժշկություն,
· հատուկ նշանակության զորքերի վարժանքներ,
· ռազմական ավիացիա,
· ռազմական տեղագրություն,
· հրետանի և հակաօդային պաշտպանություն,
· ինժեներական ծառայություն,
· ռադիո-էլեկտրոնային պայքար,
· ռազմագիտություն և հետազոտություններ,
· մշակութային և սպորտային միջոցառումներ,
· ճգնաժամերի կառավարում,
· շրջակա միջավայրի պահպանություն և բնական, էկոլոգիական ու արդյունաբերական աղետների վթարների և դրանց հետևանքների վերացման կառավարում զինված ուժերի լիազորությունների շրջա​նակ​ներում:
Կողմերը փոխադարձ համաձայնությամբ կարող են համագործակցել նաև այլ ուղղություններով:
ՀՈԴՎԱԾ  4
Սույն Համաձայնագրի շրջանակներում համագործակցությունն իրակա​նացվում է հետևյալ ձևերով ՝
· փոխադարձ պաշտոնական և աշխատանքային այցեր և խորհրդատ​վություններ, սեմինարներ, կլոր սեղաններ,
· համագործակցության ոլորտներին համապատասխան համատեղ աշխատանքային խմբերի ստեղծում,
· դիվանագիտական խողովակներով փաստաթղթերի և տեղեկատվության փոխանակում:
Կողմերի լիազորված մարմինները համագործակցության առանձին ուղղությունների շուրջ կարող են ստորագրել աոանձին համաձայնագրեր:
ՀՈԴՎԱԾ  5
Սույն Համաձայնագրի իրագործման համար Կողմերը նշանակում են լիազորված մարմիններ՝
Հայաստանի Հանրապետության կառավարության կողմից՝ 
Հայաստանի Հանրապետության պաշտպանության նախարարությունը, Եգիպտոսի Արաբական Հանրապետության կառավարության կողմից՝ Եգիպտոսի Արաբական Հանրապետության պաշտպանության նախարարությունը:
ՀՈԴՎԱԾ  6
Համագործակցության հարցերը կարգավորելու նպատակով Կողմերի լիազորված մարմինները յուրաքանչյուր տարի մինչև նոյեմբերի 30֊ը կարող են ստորագրել հաջորդ տարվա տարեկան համագործակցության պլանը, որը հաստատվում է Հայաստանի Հանրապետության պաշտպանության նախարարի և Եգիպտոսի Արաբական Հանրապետության պաշտպանության նախարարի կամ նրանց լիազորված անձանց կողմից: Տարեկան համագործակցության պլանում նշվում է միջոցառման անվանումը, դրա իրականացման վայրը և ժամկետները, մասնակիցների քանակը, պատասխանատուները, ինչպես նաև Կողմերի համաձայնությամբ՝ այլ տվյալներ:
ՀՈԴՎԱԾ  7
Կողմերը, փոխադարձության սկզբունքով իրենց վրա են վերցնում սույն Համաձայնագրի իրականացման ծախսերի հետ կապված հետևյալ պարտավորությունները՝ 
Ուղարկող Կողմը՝
· պատվիրակության ճանապարհածախսը՝ կապված այդ պատվիրակության մեկնման և ընդունող Կողմի՝ ժամանման վայրեր փոխադրման հետ,
· պատվիրակության տեղափոխումն ապահովող ռազմական ինքնաթիռի ընդունման, կանգառի, անվտանգության և վառելիքով լիցքավորման հետ կապված ծախսերը,
· պատվիրակության անդամների օրապահիկր,
· առողջության ապահովագրումը և ապահովագրումր դժբախտ պատահարներից: 
Ընդունող Կողմը՝
· իր տարածքում՝ կեցության, սննդի և տրանսպորտի հետ կապված ծախսերը,
· իր զինվորական հոսպիտալներում պատվիրակության անդամների անհետաձգելի բուժօգնության ու բուժսպասարկման և փոխադարձ համաձայնության հիման վրա՝ այլ օգնության իրականացման ապահովումը:
Սույն Համաձայնագրի դրույթների իրագործման արդյունքում համագործակցության առանձին բնագավառներում առաջացող այլ ծախսերի հետ կապված հարցերը կլուծվեն Կողմերի Լիազորված մարմինների փոխադարձ պայմանավորվածություններին և ազգային օրենսդրություններին համապա​տասխան:
Կողմերի փոխադարձ համաձայնությամբ սույն Համաձայնագրի իրականացման հետ կապված ծախսերի վճարումները կարող են իրականացվել այլ եղանակներով:

Սույն Համաձայնագրի դրույթներն իրագործելիս Կողմերը կապահովեն միմյանց միջև փոխանակված տեղեկատվության ամբողջական գաղտնիությունր:
Կողմերն առանց մյուս Կողմի նախնական թույլատվության ֆիզիկական կամ իրավաբանական անձանց չեն փոխանցի կամ վաճառի սույն Համաձայնագրի կատարման շրջանակներում ձեռք բերված տեղեկատվությունը:

Սույն Համաձայնագրում փոփոխություններ և լրացումներ կարող են կատարվել Կողմերի փոխադարձ համաձայնությամբ: Փոփոխությունները և լրացումները կձևակերպվեն առանձին արձանագրություններով, որոնք կհանդիսանան Համաձայնագրի անբաժանելի մասը և ուժի մեջ կմտնեն սույն Համաձայնագրի 10-րդ հոդվածի երկրորդ մասով սահմանված կարգով:

Կողմերը կիրականացնեն սույն Համաձայնագրով սահմանված իրենց պարտականությունները՝ չխախտելով երկու երկրների կողմից այլ երկրների հետ կնքված միջազգային համաձայնագրերը, և գործող միջազգային օրենքներն ու համաձայնագրերը, որոնց Կողմ են հանդիսանում իրենք:
Սույն Համաձայնագիրն ուժի մեջ է մտնում երկու Կողմերի համա​պատասխան մարմինների կողմից անհրաժեշտ ներպետական ընթացակարգերի կատարման մասին վերջին գրավոր ծանուցման պահից՝ անորոշ ժամկետով: Սույն Համաձայնագրի գործողությունը կարող է դադարեցվել, եթե Կողմերից որևէ մեկը՝ առնվազն վեց ամիս առաջ մյուս Կողմին գրավոր ծանուցի դրա գործողությունր դադարեցնելու իր մտադրության մասին:
Կատարված է ք. 
֊ում, 201 թ.

«
»-ին՝
երկու բնօրինակով, յուրաքանչյուրը` հայերեն, արաբերեն և անգլերեն, ընդ որում բոլոր տեքստերն էլ հավասարազոր են: Սույն Համաձայնագրի դրույթների մեկնաբանման տարբերության դեպքում Կողմերը ղեկավարվում են անգլերեն տեքստով:


 



Եգիպտոսի Արաբական Հանրապետության


Կառավարության անունից














Հայաստանի Հանրապետության


Կառավարության անունից








